
SUMARIO: 

 

Orde do 8 de novembro de 2010 pola que se convoca concurso de traslados entre persoal 

funcionario docente dos corpos de catedráticos e profesores de ensino secundario, escolas 

oficiais de idiomas, música e artes escénicas, artes plásticas e deseño, profesores técnicos 

de formación profesional, mestres de taller de artes pláticas e deseño, mestres, inspectores 

ao servizo da administración educativa e inspectores de educación. 

 

TEXTO: 

(Escribir a dous espazos) 

De conformidade co Real decreto ...../2010, do ....de  novembro, polo que se regula o 

concurso de traslados de ámbito estatal, que debe convocarse durante o curso 2010/2011, 

para persoal funcionario dos corpos docentes contemplados na Lei Orgánica de Educación e 

outros procedementos de provisión de prazas a cubrir polos mesmos e coa Orde  

ECI/...../2010, de  ..... de ........ de 2010 pola que se establecen normas procedementais 

aplicables aos concursos de traslados de ámbito estatal que deben convocarse durante o 

curso 2010/2011,  para  persoal funcionario  dos corpos docentes contemplados  na Lei 

Orgánica de Educación que imparte as ensinanzas escolares do sistema educativo e dos 

corpos de inspectores ao Servizo da Administración Educativa e de Inspectores de 

Educación,  e existindo prazas vacantes nos centros docentes e na inspección educativa, que 

se deben prover entre  persoal funcionario   dos corpos que a continuación se citan, a 

Consellería de Educación e Ordenación Universitaria dispuxo convocar concurso de traslados 

de acordo coas seguintes bases: 

 

Indice: 

Acreditación do coñecemento da lingua galega: base décimo primeira.2 

Adxudicación de oficio: base vixésimo sétima 

Adxudicación ordinaria: base vixéximo sexta.3 

Baremo; anexos XIV e XV 

Códigos de corpo.- Base primeira.1 

Códigos de centros.- Anexos I a VI 

Códigos de localidades:- Anexos II a VI 

Códigos de especialidades:- Anexos VII a XIII 

Comisión de avaliación: base vixésimo cuarta. 

Concurso por máis dun corpo: base décimo novena.2 

Concurso por máis dunha especialidade: base décimo novena.1 

Dereito de concorrencia: base décimo oitava 

Dereito preferente a centro: base décimo cuarta. 

Dereito preferente a localidade ou zona educativa: base décimo sexta. 

Forma de exercer o dereito preferente a centro: base décimo quinta 

Forma de exercer o dereito preferente a localidade: base décimo sétima 

Forma de participación: base décimo novena 

Participación forzosa: base décimo terceira 

Participación voluntaria: base décimo segunda 

Peticións: forma de realizalas: base   vixésimo terceira 

Peticións.- número máximo: base   vixésimo terceira.5 

Prazas que poden solicitarse: base   cuarta a base   décima. 

Prazo de presentación de solicitudes: base vixésimo segunda. 

Presentación de solicitudes: base vixésimo primeira 

Prioridade na adxudicación de destinos: base vixésimo sexta 

Reclamacións: base vixésimo oitava. 

Recursos: base vixésimo novena 

Renuncias: base vixésimo novena 

Requisitos específicos para concorrer a prazas de centros plurilingües e seccións bilingües: 

base décimo primeira.1 

Resolución provisional do concurso: base vixésimo quinta 

Retribucións: base trixésima. 

Toma de posesión: base trixésimo segunda 

Vacantes: base   segunda 

Primeira.-Obxecto. 

1.- Convócase concurso de traslados, de acordo coas especificacións que se citan na 

presente orde, para a provisión de prazas vacantes entre persoal funcionario docente  dos 

corpos que a continuación se relacionan cos códigos de corpo que se indican. 

Corpo          código do corpo 

-Inspectores ao servizo da administración educativa     509 

-Inspectores de educación        510 

-Catedráticos de ensino secundario       511 

-Profesores de ensino secundario       590 

-Profesores técnicos de formación profesional      591 

-Catedráticos de escolas oficiais de idiomas      512 

-Profesores de escolas oficiais de idiomas      592 

-Profesores de música e artes escénicas      594 

-Catedráticos de artes plásticas e deseño      513 

-Profesores de artes plásticas e deseño       595 

-Mestres de taller de artes plásticas e deseño      596 

-Mestres          597 

2.- Con independencia do código do corpo ao que pertence o persoal funcionario dos corpos 

que a continuación se relacionan terán o seguinte código de participación: 

Corpo a que pertence  Descrición    Corpo de participación 

511   Catedráticos de ensinanza secundaria   590 

512   Catedráticos de escolas oficiais de idiomas  592 

513   Catedráticos de artes plásticas e deseño  595 

509   Inspectores ao Servizo da Admin Educativa  555 

510   Inspectores de Educación    555 

 

3.- Este concurso rexerase polas seguintes disposicións: Lei 7/2007, do 12 de abril, do 

estatuto básico do empregado público, Lei orgánica 2/2006, do 3 de maio, de educación,   

Real decreto ......./2010, do......, polo que se regula o concurso de traslados de ámbito estatal 

entre persoal funcionario dos corpos docentes contemplados na Lei orgánica de Educación e 

outros procedementos de provisión de prazas a cubrir polos mesmos,  Real decreto 

989/2000, do 2 de xuño,  Real decreto 1284/2002, do 5 de decembo, Real decreto 

1834/2008, do 8 de novembro, polo que se definen as condición de formación para o 

exercicio da docencia na educación secundaria obrigatoria, o bacharelato, a formación 

profesional e as ensinanzas de réxime especial e se establecen as especialidades dos corpos 

docentes de ensinanza secundaria, Real decreto 336/2010, do 19 de marzo, polo que se 

establecen as especialidades dos corpos de catedráticos e de profesores de escolas oficiais 

de idiomas aos que se refire a Lei orgánica 2/2006, do 3 de maio, de Educación, Real decreto 

777/1998, do 30 de abril, Real decreto 1138/2002, do 31 de outubro, Decreto 140/2006, do 31 

de agosto, polo que se determinan os criterios de perda do destino definitivo polas 

funcionarias e funcionarios docentes que prestan servizos nos centros educativos que 

imparten ensinanzas distintas das universitarias e o cómputo da antigüidade no centro en 

función das causas de acceso a el, Real decreto 276/2007, do 23 de febreiro, polo que se 

aproba o Regulamento de ingreso, accesos e adquisición de novas especialidades nos 

corpos docentes a que se refire a Lei orgánica 2/2006, do 3 de maio, de Educación, e se 

regula o réxime transitorio de ingreso a que se refire a disposición transitoria décimo sétima 

da citada lei,  Decreto lexislativo 1/2008, do 13 de marzo, polo que se aproba o texto 

refundido da Lei da función pública de Galicia, modificado parcialmente pola Lei 2/2009, do 

23 de xuño, Real decreto 1538/2003, de 5 de decembro, Decreto 99/2004, de 21 de maio, 

polo que se regula a organización e o funcionamento da inspección educativa e o acceso ao 

corpo de inspectores de educación na Comunidade Autónoma de Galicia, Decreto 79/2010, 

do 20 de maio, para o plurilingüismo no ensino non universitario de Galicia e a Orde do ** de 

novembro de 2010. 

Segunda. – Vacantes que se convocan 

1.- Ao abeiro da presente orde convócanse, ademais das vacantes previstas no momento da 

convocatoria, as que se produzan por xubilación forzosa por cumprimento dos 70 anos de 

idade, as que se produzan pola xubilación voluntaria anticipada prevista na disposición 

transitoria segunda da Lei orgánica 2/2006, do 3 de maio, de educación, as que se produzan 

ata o 31 de decembro de 2010, e as que resulten da resolución do concurso en cada corpo 

polo que se concursa así como as que orixinase, no ámbito de xestión da Consellería de 

Educación e Ordenación Universitaria, a resolución dos concursos convocados polo 

Ministerio de Educación, e os restantes departamentos das administracións educativas que 

se encontren en pleno exercicio das competencias en materia de educación. Todas elas 

sempre que se correspondan con prazas que teñan o seu funcionamento previsto na 

planificación xeral educativa ou na planificación do funcionamento da inspección educativa. 

2.- Quedan excluídas do presente concurso as prazas ou postos dos centros superiores de 

ensinanzas artísticas, cuxa provisión realizarase mediante concurso específico, de acordo co 

artigo 5º do Real decreto..../2010, do .....de ......... 

3.- Publicación das vacantes 

As vacantes provisionais e definitivas dos centros e postos publicaranse no Diario Oficial de 

Galicia con anterioridade ás seguintes datas: 

- Vacantes provisionais: antes do 25 de febreiro de 2011 

- Vacantes definitivas: antes do 13 de maio de 2011. 

Terceira.- Participación conxunta de persoal funcionario de distintos corpos ás mesmas 

vacantes. 

De conformidade co establecido no apartado 5 da disposición adicional oitava da Lei 

Orgánica 2/2006, do 3 de maio, de educación, e o artigo 5º do Real Decreto .../2010, do ...., o 

persoal funcionario dos  corpos de catedráticos de ensino secundario, de escolas oficias de 

idiomas e de artes plásticas e deseño, participarán no concurso de provisión de postos 

conxuntamente co persoal funcionario os corpos de profesores dos niveis correspondentes, 

ás mesmas vacantes, sen prexuízo dos méritos específicos que lle sexan de aplicación pola 

súa pertenza aos  mencionados corpos de catedráticos. 

 

Cuarta.- Prazas que pode solicitar o persoal pertencente aos corpos de inspectores de 

educación e de inspectores ao servizo da administración educativa. 

Os funcionarios e funcionarias pertencentes a estes corpos poderán solicitar as prazas das 

sedes que se relacionan no anexo I. Todas as prazas corresponderán á especialidade código 

600. 

 

Quinta.- Prazas que pode solicitar o persoal pertencente aos corpos de catedráticos e de 

profesores de ensino secundario. 

O profesorado pertencente a estes corpos poderá solicitar as prazas  correspondentes ás 

especialidades das cales sexan titulares, para as localidades e os centros que figuran no 

anexo II da presente orde, e para as especialidades que se indican no anexo VII. A petición 

de localidade implica que se solicitan todos os centros dela pola orde que aparecen 

relacionados no anexo II. 

. 

Sexta.-Prazas que pode solicitar o pesoal pertencente ao corpo de profesores técnicos de 

formación profesional. 

O profesorado pertencente a este corpo poderá solicitar as prazas correspondentes ás 

especialidades das que sexan titulares, para as localidades e os centros que figuran no 

anexo II e para as especialidades que figuran no anexo VIII. A petición de localidade implica 

que se solicitan todos os centros dela pola orde en que aparecen relacionados no anexo II. 

 

Sétima.- Prazas que pode solicitar o persoal pertencente aos corpos de catedráticos e  

profesores de escolas oficiais de idiomas. 

O profesorado pertencente a estes corpos, de acordo coas especialidades das que sexan 

titulares, poderán solicitar as prazas dos centros que aparecen no anexo III e para as 

especialidades que figuran no anexo IX. 

 

Oitava.- Prazas que pode solicitar o persoal pertencente ao corpo de profesores de música e 

artes escénicas. 

O profesorado de música e artes escénicas, de acordo coas especialidades das que sexan 

titulares, poderán solicitar as prazas dos centros que aparecen no anexo IV e para as 

especialidades que figuran no anexo X. 

 

Novena.- Prazas que pode solicitar o persoal pertencente aos corpos de catedráticos e 

profesores e mestres de taller de artes plásticas e deseño. 

1. Os catedráticos e catedráticas e o profesorado do corpo de profesores de artes plásticas e 

deseño, de acordo coas especialidades das que sexan titulares, poderán solicitar as prazas 

dos centros que aparecen no anexo V, para as especialidades que figuran no anexo XI. 

 

2. Os mestres e mestras de taller de artes plásticas e deseño, de acordo coas especialidades 

das que sexan titulares, poderán solicitar as prazas dos centros que aparecen no anexo V, 

para as especialidades que figuran no anexo XII. 

Décima.- Prazas que pode solicitar o persoal pertencente ao corpo de mestres. 

1.-  O persoal funcionario do corpo de mestres, de acordo coas especialidades das que sexan 

titulares ou para as que estiveran habilitados conforme á normativa anterior á entrada en 

vigor do Real Decreto…./2010, do…., poderán solicitar as prazas dos centros que aparecen 

no anexo VI para as especialidades que figuran no anexo XIII. 

2.- Ademais, os titulares das especialidades de pedagoxía terapéutica poderán solicitar as 

prazas do código 60  e os especialistas de Audición e Linguaxe as do código 61 nos centros 

públicos integrados e nos Institutos de Educación Secundaria que figuran no anexo VI. 

3.- De conformidade co establecido na disposición transitoria primeira do Real  Decreto 

...../2010, do....de....., o persoal funcionario do corpo de mestres, que á entrada en vigor da 

Lei orgánica 2/2006, do 3 de maio, de Educación, estivera adscrito con carácter definitivo, a 

postos dos primeiros cursos da educación secundaria obrigatoria, poderá exercer o dereito á 

súa mobilidade en relación coas vacantes destes dous primeiros cursos, nos centros que 

figuran no anexo II, sempre que acreite a habilitación correspondente de acordo coas 

seguintes equivalencias: 

MESTRES CON CERTIFICACIÓN DE  PRAZAS DO PRIMEIRO E SEGUNDO   

HABILITACIÓN EN:     CURSO DA ESO PARA AS QUE QUEDA 

       HABILITADO 

 

Ciencias sociais     Ciencias sociais, xeografía e historia 

Matemáticas e ciencias naturais   Matemáticas 

Matemáticas e ciencias naturais   Ciencias da natureza 

Filoloxía: Lingua castelá    Lingua castelá e literatura 

Filoloxía: lingua galega    Lingua galega e literatura 

Filoloxía: lingua castelá e inglés   Lingua estranxeira: inglés 

Filoloxía: lingua castelá e francés   Lingua estranxeira: francés 

Educación Física     Educación física 

Educación musical     Música 

Asi mesmo, poderán exercer a súa mobilidade a prazas ou postos de educación infantil e 

primaria para os que estea habilitado, e caso de obtelas perderá toda opción a futuras 

vacantes dos cursos primeiro  e segundo da educación secundaria obrigatoria. 

4.- No caso de supresión do posto, nos cursos primeiro e segundo da educación secundaria 

obrigatoria, no que se estivera adscrito con carácter definitivo, poderase seguir optando nos 

concursos de traslados á obtención dun novo destino nos ditos postos. 

Décimo primeira.- Requisitos específicos para determinadas prazas. 

1.- Requisitos para cubrir determinadas prazas dos centros plurilingües e de seccións 

bilingües.  

Para acceder ás prazas dos centros plurilingües e das  sección bilingües o profesorado das 

especialidades correspondentes deberán acreditar como mínimo, o nivel  B2  do marco 

común europeo, da lingua correspondente, acreditado cunha das seguintes titulacións: 

- Licenciatura na filoloxía da lingua estranxeira empregada no centro plurilingüe ou na sección 

bilingüe. 

- Certificado do nivel C1, acorde cos niveis do Marco Común Europeo de Referencia. 

- Certificado de ter superado o nivel avanzado ou superior, ou de aptitude de Escolas Oficiais 

de idiomas ou certificado equivalente aos anteriores de EOI. 

- Outros diplomas e certificacións de nivel B2, acordes cos niveis do Marco Común Europeo 

de referencia. 

- Certificación acreditativa de competencia lingüística outorgado pola Consellería de 

Educación e Ordenación Universitaria ou por comunidades autónomas que teñen establecido 

o procedemento de acreditación. 

 

2.- Requisito de acreditación de coñecemento da lingua galega. 

Nas especialidades de educación infantil, primaria, ciencias sociais, xeografía e historia e 

ciencias da natureza do corpo de mestres, nas de xeografía e historia, bioloxía e xeoloxía e 

en todas as especialidades do corpo de profesores de ensino secundario referentes á 

formación profesional específica e en todas as especialidades do corpo de profesores 

técnicos de formación profesional, será requisito imprescindible estar en posesión do 

certificado de lingua galega 4 (Celga 4), superar o curso de perfeccionamento de lingua 

galega, ter a validación correpondente ou superalo a través de proba libre. Para estes únicos 

efectos entenderase que reúnen este requisito os que superaran a proba de coñecementos 

de lingua galega no procedemento selectivo de acceso ao corpo de mestres, profesores de 

ensino secundario, profesores técnicos de formación profesional, profesores de escolas 

oficiais de idiomas, profesores de música e artes escénicas, profesores e mestres  de taller 

de artes plásticas e deseño, ou no acceso ao corpo de catedráticos. 

 

Décimo segunda.-  Modalidade de participación voluntaria. 

 

1. Persoal funcionario dependente da Consellería de Educación e Ordenación Universitaria. 

1.1. Poderán participar con carácter voluntario neste concurso de traslados,  

a) O persoal funcionario que está en situación de servizo activo con destino definitivo en 

centros dependentes da Consellería de Educación e Ordenación Universitaria, sempre que, 

de conformidade co establecido na disposición adicional sexta.6 da Lei orgánica 2/2006, do 3 

de maio, de educación, e o artigo 12.1 do Real decreto..../2010, do.....,transcorresen ao 

remate do presente curso académico, polo menos dous anos desde a toma de posesión do 

último destino definitivo. 

b) O persoal funcionario que se atope en situación de servizos especiais declarada desde 

centros actualmente dependentes da Consellería de Educación e Ordenación Universitaria, 

sempre que transcorresen ao remate do presente curso académico, polo menos dous anos 

desde a toma de posesión do último destino definitivo. 

 

c) O persoal funcionario que estén en situación de excedencia voluntaria declarada desde 

centros actualmente dependentes da Consellería de Educación e Ordenación Universitaria. 

 

Se se tratase dos supostos de excedencia voluntaria por interese particular ou por agrupación 

familiar recollida nos puntos 2º e 3º do artigo 57 do decreto lexislativo 1/2008, do 13 de 

marzo, polo que se aproba o texto refundido da Lei da función pública de Galicia, só poderán 

participar se ao finalizar o curso escolar no que se realicen as convocatorias transcorresen 

dous anos desde que pasaron a esta situación. 

 

d) O persoal funcionario que se atope en situación de suspensión declarada desde centros 

actualmente dependentes da Consellería de Educación e Ordenación Universitaria, sempre 

que ao finalizar o  presente curso escolar  transcorrese o tempo de duración da sanción 

disciplinaria de suspensión. 

1.2. Para os efectos previstos no punto 1.1 entenderase como data de finalización do curso 

31 de agosto de 2011. 

 

1.3. Os participantes aos que se alude no punto 1 desta base poderán igualmente incluír na 

súa solicitude prazas correspondentes ás convocatorias realizadas polas restantes 

administracións educativas, sempre que obtiveran o seu primeiro destino definitivo no ámbito 

de xestión da Consellería de Educación e Ordenación Universitaria e cumpran os requisitos 

establecidos nas ditas convocatorias. 

 

1.4. Os que desexen exercer un dereito preferente para a obtención de destino deberán 

aterse ao que se determina nas bases décimo quinta e décimo sétima desta convocatoria. 

 

2. Persoal funcionario dependente doutras administracións educativas. 

 

Poderán solicitar prazas correspondentes a esta convocatoria o persoal funcionario  

dependente doutras administracións educativas sempre que cumpran os requisitos e 

condicións que se establecen nesta orde. Estes funcionarios ou funcionarias  deberán ter 

obtido o seu primeiro destino definitivo no ámbito de xestión da Administración educativa á 

que se circunscribía a convocatoria pola que foron seleccionados. 

Estes concursantes deberán dirixir a súa instancia de participación ao órgano que se 

determine na convocatoria que realice a Administración educativa da que depende o seu 

centro de destino. 

 

Décimo terceira.- Modalidade de participación forzosa. 

1. Están obrigados a optar ás prazas anunciadas nesta convocatoria, dirixindo a súa instancia 

á Consellería de Educación e Ordenación Universitaria nos termos indicados na base décimo 

novena , o persoal funcionario que se atope nalgunha das situacións que se indican a 

continuación: 

 

a) Funcionarios que, procedentes da situación de excedencia ou suspensión de funcións, 

reingresasen con destino provisional no ámbito de xestión da Consellería de Educación e 

Ordenación Universitaria con anterioridade á data de publicación desta convocatoria. 

 

No suposto de que non participen no presente concurso ou non soliciten suficiente número de 

prazas vacantes, adxudicaráselles de oficio destino definitivo en prazas que poidan ocupar 

segundo as especialidades das cales sexan titulares ou, no caso do corpo de mestres, nas 

que estén habilitados, en centros situados na comunidade autónoma. 

De non adxudicárselles destino definitivo permanecerán na situación de destino provisional. 

b) O persoal funcionario que se atope na situación de excedencia forzosa ou suspensión de 

funcións con perda do posto de destino e que, cumprida a sanción, non obtivese un reingreso 

provisional, e que fose declarado nestas situacións desde un centro dependente da 

Consellería de Educación e Ordenación Universitaria. 

 

Os funcionarios e funcionarias incluídos no parágrafo anterior, no suposto de non participaren 

no presente concurso ou, se participando, non solicitasen suficiente número de centros 

dependentes da Consellería de Educación e Ordenación Universitaria nos que corresponde 

impartir ensinanzas ao seu corpo, cando non obtivesen destino definitivo, quedarán na 

situación de excedencia voluntaria, prevista no punto 2 a) do artigo 57 do decreto lexislativo 

1/2008, do 13 de marzo, polo que se aproba o texto refundido da Lei da función pública de 

Galicia. 

 

c) Os funcionarios e funcionarias que, estando adscritos a prazas no exterior, deban 

reincorporarse ao ámbito territorial de xestión da Consellería de Educación e Ordenación 

Universitaria no curso  2010/2011, ou que téndose reincorporado en cursos anteriores, non 

obtivesen un destino definitivo. 

O profesorado que desexe exercer o dereito preferente á localidade previsto no artigo 19.5 do 

Real decreto…../2010, do…de novembro, deberá solicitar, de conformidade co establecido na 

base décimo sétima desta convocatoria, todas as prazas ás que poida optar en virtude das 

especialidades das que sexa titular ou estea habilitado, correspondentes aos centros da 

localidade nos que tiveron o seu último destino definitivo. No suposto de que non obteñan 

destino, quedarán adscritos provisionalmente á dita localidade. 

d) O persoal funcionario  que perdese o seu destino definitivo en cumprimento de sentenza 

ou resolución de recurso, ou por encontrarse en situación de desprazado por falta de horario 

ou suprimidos do posto que desempeñaban con carácter definitivo. 

 

O profesorado que no curso académico 2010/2011 está desprazado do seu centro de destino 

definitivo por falta de horario participará no concurso cos mesmos dereitos que o profesorado 

suprimido. 

 

A situación de desprazado por falta de horario acreditarase mediante certificación da 

dirección do centro educativo  co visto e prace da Inspección Educativa, agás que xa 

figuraran nos anexos das resolucións do 30 de agosto, 14 e 15 de setembro de 2010 (DOGs 

do 30 de agosto e 17 de setembro) da Dirección Xeral de Centros e Recursos Humanos, pola 

que se adxudica destino provisional para o curso académico 2010/2011 ao profesorado que 

non ten horario no seu centro. 

 

Este profesorado poderá  poderá exercer o dereito preferente a centro, a localidade  e a zona 

educativa na forma que se indica nas bases décimo quinta e décimo sétima. 

 

O persoal docente do corpo de mestres exercerá este dereito preferente con carácter forzoso 

á localidade na que estaba ubicado o seu centro de destino, no suposto de que exista outro 

ou outros centros na localidade; de non ser así, participará á localidade na que teña 

recoñecido o dereito preferente como consecuencia da escolarización do alumnado. Pode 

participar con carácter voluntario a unha ou máis localidades da zona do seu ámbito, 

podendo, neste suposto, priorizar no apartado de peticións estas localidades sobre as que lle 

acredita o dereito. 

O persoal docente  en situación de suprimido ou desprazado por falta de horario que cumpra 

coa obriga de participar no concurso de traslados e exerza o dereito preferente á localidade 

ou zona educativa na que se encontraba o seu centro, non será destinado de oficio. 

Asemade, este persoal docente que non exerza o dereito preferente, mentres cumpra coa 

obriga de participar no concurso de traslados, non será destinado de oficio mentres non se 

cumpran as seis convocatorias previstas no Decreto 140/2006, do 31 de agosto. Para estes 

efectos, para o persoal docente do corpo de mestres o cómputo iníciase desde a 

convocatoria do 4 de novembro de 2003 ou desde a supresión ou desprazamento, cando fora 

posterior, e para os restantes corpos desde a entrada en vigor do citado Decreto 140/2006. 

 

e) O profesorado con destino provisional que durante o curso 2010/2011 esté prestando 

servizos en centros dependentes da Consellería de Educación e Ordenación Universitaria. 

Estes funcionarios ou funcionarias  están obrigados a solicitar prazas da especialidade ou 

especialidades das cales sexan titulares de acordo coas bases desta convocatoria. 

 

Ao profesorado incluído neste punto que non concurse ou que facéndoo non solicite 

suficiente número de prazas vacantes, adxudicaráselle de oficio destino definitivo en postos 

aos que poida optar polas especialidades das cales sexa titular ou esté habilitado en centros 

situados na comunidade autónoma. 

 

No caso de non obteren destino definitivo serán destinados provisionalmente pola Consellería 

de Educación e Ordenación Universitaria, polo procedemento que se estableza. 

 

f) O persoal funcionario en prácticas que superou o procedemento selectivo convocado polas 

Ordes do 11 e 16 de marzo de 2010 (DOGs do 25 de marzo e 5 dea bril). 

Ó profesorado que, debendo participar por este punto, non presente instancia ou participando 

non solicite suficiente número de centros, a Consellería de Educación  e Ordenación 

Universitaria adxudicaráselle de oficio destino definitivo en prazas que poida ocupar segundo 

as especialidades das cales sexa titular ou, se é o caso, destino provisional. 

 

2. Os participantes no concurso pola letra f) do número anterior farano con cero puntos.  

 

O destino que puidese corresponderlle estará condicionado, se é o caso, á superación da 

fase de prácticas e ao nomeamento como funcionario ou funcionaria de carreira. 

 

3. Quedan exceptuados da obrigatoriedade de concursar: 

a) Os que procedendo dos corpos do subgrupo A2 accederan ao corpo de profesores de 

ensino secundario a través do procedemento de acceso ao citado corpo convocado pola 

Orde do 16 de marzo de 2010 (DOG de 5 de abril) e optasen ou opten por continuar no corpo 

do subgrupo A2. 

Este profesorado poderá participar con carácter voluntario con cero puntos. 

 

b) O profesorado desprazado do centro cando nel teña destino definitivo un profesor ou 

profesora da mesma especialidade nacido/a antes do 31 de agosto de 1950. Se existise máis 

dun profesor desprazado non estará obrigado a concursar o que teña maior dereito, conforme 

os criterios establecidos no Decreto 140/2006, do 31 de agosto, polos que se determinan os 

criterios de perda do destino definitivo polas funcionarias e funcionarios docentes. 

 

Décimo cuarta.- Dereito preferente a centro. 

Con ocasión de vacante no corpo docente polo que se participa, terán dereito preferente para 

obter destino definitivo no mesmo centro no que tivera destino definitivo o profesorado, que 

encontrándose nalgún dos supostos que se indican, reúna as condicións establecidas na 

presente convocatoria e pola orde de prelación en que nos mesmos se relacionan: 

1.-  Por supresión da praza ou posto que desempeñaba con carácter definitivo nun centro, ata 

que obteña outro destino definitivo. 

2.- Por modificación da praza ou posto que desempeñaba con carácter definitivo nun centro, 

ata que obteña outro destino definitivo. 

3.- Por desprazamento dos seus centros por insuficiencia total de horario, nas mesmas 

condicións que os titulares dos postos suprimidos. 

Neste suposto está incluído o profesorado que resultou desprazado a outro centro por 

traslado de ensinanzas, e que durante os seis anos seguintes á realización do dito traslado 

ten dereito preferente ao seu centro de orixe en calquera das especialidades das cales sexa 

titular, conforme ao establecido no artigo 10 do Decreto 140/2006, do 31 de agosto. 

4.- Para o profesorado dos corpos de catedráticos de ensinanza secundaria, profesores de 

ensinanza secundaria e profesores técnicos de formación profesional por adquisición de 

novas especialidades, ao amparo do disposto nos Reais decretos 850/1993, do 4 de xuño, 

334/2004, do 27 de febreiro e 276/2007, do 23 de fereiro, para obter un posto, da nova 

especialidad adquirida, no centro donde tivera destino definitivo. Unha vez obtido o novo 

posto só se poderá exercer este dereito con ocasión da adquisición doutra nova 

especialidade. 

 

Décimo quinta.- Forma de exercer o dereito preferente a centro. 

Para exercer o dereito preferente a centro a interesada ou interesado deberá poñer na 

terceira folla da solicitude o código do centro no que exerce o dereito preferente se se 

produce a vacante. Na mesma folla marcará cun “X” o suposto polo que exerce este dereito e 

consignará, tamén na mesma folla, en “tipo de praza” a  especialidade ou especialidades das 

que é titular ou para as que está habilitado priorizando as mesmas coas combinacións 

posibles de vernáculo (V), bilingüismo (B) e itinerancia (I). Para estes efectos poderá repetir a 

mesma especialidade todas as veces que sexan necesarias, ata as 40 combinacións que, 

como máximo, poden efectuarse. 

A aplicación informática que resolve o concurso de traslados combinará o centro de dereito 

preferente coas prioridades explicitadas en “tipo de praza”, polo que o persoal concursante 

que exerza o dereito preferente a centro non deberá incluír este centro na páxina 7 da 

solicitude. 

De non explicitar todas as especialidades das que é titular ou está habilitado seranlle 

incorporadas de oficio pola Consellería de Educación e Ordenación Universitaria. 

Sen prexuízo do anterior, o persoal que exerce o dereito preferente a centro poderá exercer 

na mesma solicitude o dereito preferente a localidade ou zona educativa e/ou incluír outras 

peticións de centros ou localidades, se desexan concursar a elas fóra do dereito preferente. 

 

Décimo sexta.- Dereito preferente a localidade ou zona educativa. 

Conforme ao establecido nos artigos 13.3 e 19 do Real Decreto..../2010, do....., o persoal 

funcionario que teña dereito preferente a obter destino nunha localidade ou no caso de 

mestres, zona educativa determinada, se desexa facer uso deste dereito ata que alcance 

aquel, deberá participar en todas as convocatorias que, para estes efectos, se realicen pola 

Consellería de Educación e Ordenación Universitaria. De non participar, teráselle por decaído 

no dereito preferente. 

 Terá este dereito preferente, con ocasión de vacante, o persoal funcionario de carreira 

que se encontre nalgún dos supostos que se indican, e pola orde de prelación na que os 

mesmos se relacionan: 

1.- Por supresión ou modificación da praza ou posto de traballo que desempeñaban con 

carácter definitivo nun centro. 

2.- Por desprazamento do seu centro por insuficiencia total de horario, nas mesmas 

condicións que os titulares de postos suprimidos.  Neste apartado está incluído tamén o 

profesorado que estea prestando servizos no seu centro noutra especialidade por non ter 

ningunha hora na súa. 

En todo caso, considérase profesorado desprazado por falta de horario o que, como 

consecuencia de traslado de ensinanzas, non puido quedar adscrito definitivamente no centro 

receptor, segundo dispón o artigo 7.3º do Decreto 140/2006, do 31 de agosto, polo que se 

determinan os criterios de perda do destino definitivo polas funcionarias ou funcionarios 

docentes. 

 

3.- Por desempeñar outro posto na Administración Pública, con perda da praza docente que 

desempeñaba con carácter definitivo, e sempre que cesara no último posto. 

 

4.- Por reincorporación á docencia en España, de conformidade cos artigos 10.6 e 14.4 do 

Real decreto 1138/ 2002, do 31 de outubro, polo que se regula a Administración do Ministerio 

de Educación no exterior, por finalización da adscrición en postos ou prazas no exterior, ou 

por algunha outra das causas legalmente establecidas. 

 

5.- En virtude de execución de sentenza ou resolución de recurso administrativo. 

6.- Os que tras ter sido declarados xubilados por incapacidade permanente tivesen sido 

rehabilitados para o servizo activo. 

 

Décimo sétima.- Forma de exercer o dereito preferente a localidade e/ou zona educativa. 

O persoal docente pertencente ao corpo de mestres deberá exercer este dereito 

necesariamente na localidade da que dimana o dereito e poderá exercelo, igualmente, en 

calquera outra ou en todas as localidades do ámbito da zona. O restante profesorado poderá 

exercer o dereito preferente á localidade onde tivo o último destino definitivo. 

 

Para exercer o dereito preferente a localidade e/ou zona educativa a interesada ou interesado 

deberá cumprimentar na cuarta folla da solicitude o código da localidade e, se o caso, da 

zona na que exerce o dereito preferente se se produce a vacante. Na mesma folla marcará 

cun “X” o suposto polo que exerce este dereito e consignará, tamén na mesma folla, en “tipo 

de praza” a  especialidade ou especialidades das que é titular ou para as que está habilitado 

priorizando as mesmas coas combinacións posibles de vernáculo (V), bilingüismo (B) e 

itinerancia (I). Para estes efectos poderá repetir a mesma especialidade todas as veces que 

sexan necesarias, ata as 40 combinacións que, como máximo, poden efectuarse. 

O persoal docente que exerza este dereito preferente deberá na páxina 7 da instancia, nos 

recadros de centro ou localidade, especificar por orde de prioridade os códigos dos centros 

ou localidades nos que exercen este dereito, especificando no recadro correspondente 

referido a “tipo de praza”, as siglas “DPL”, que significan dereito preferente a localidade. 

Nestes casos en “tipo de praza” non se porá o código da especialidade. 

Todas as peticións correspondentes á localidade ou zona na que se exerce o dereito 

preferente virán consignadas por bloques homoxéneos, de tal xeito que todas as peticións de 

centros dunha mesma localidade deben vir correlativos, sen que se poida repetir dúas veces 

un bloque correspondente a unha mesma localidade. 

A aplicación informática que resolve o concurso de traslados combinará ambas táboas, a da 

páxina 4 da instancia e a da páxina 7, dando prioridade á localidade sobre a especialidade, 

pero á especialidade sobre o centro. 

De non explicitar todas as especialidades das que é titular o para as que está habilitado 

seranlle incorporadas de oficio pola Consellería de Educación e Ordenación Universitaria. 

Sen prexuízo do anterior, o persoal que exerce o dereito preferente a localidade e/ou zona 

educativa poderá  realizar outras peticións de centros ou localidades, se desexan concursar a 

elas fóra do dereito preferente, e que virán sempre consignadas con posterioridade ás 

peticións nas que se exerce o dereito preferente. 

Nestas peticións de carácter voluntario, no recadro “tipo de praza”, especificarase o código da 

especialidade. 

 

En Circular informativa da Dirección Xeral de Centros e Recursos Humanos, sobre o 

concurso de traslados, que se publicará na páxina web da Consellería de Educación e 

Ordenación Universitaria,  exemplificaranse supostos de exercicio de dereito preferente a 

centro, localidade e zona educativa. 

 

Décimo oitava.- Dereito de concorrencia 

1.- Enténdese por dereito de concorrencia a posibilidade de que varios funcionarios ou 

funcionarias de carreira dun mesmo corpo docente con destino definitivo condicionan a súa 

voluntaria participación á obtención de destino nun ou varios centros dunha provincia 

determinada. 

2.- Este dereito terá as seguintes peculiaridades: 

2.1. As persoas participantes incluirán, nas súas peticións, centros o localidades dunha soa 

provincia, a mesma para cada grupo de concorrencia. Os centros poderán corresponder á 

mesma provincia na que teñan destino definitivo. 

 

2.2. O número de persoas participantes en cada grupo será, como máximo, de catro. 

 

2.3. A adxudicación de destino virá determinada pola aplicación do baremo de méritos que se 

indica no anexo XIV. 

 

2.4. Esta modalidade de participación ten como finalidade que todas as persoas participantes 

dun mesmo grupo obteñan á vez destino nun ou varios centros dunha mesma provincia. No 

caso de que algunha delas non  puidera obter unha praza considerarase desestimada por 

esta vía as solicitudes dos restantes compoñentes do grupo. 

 

3.- O persoal docente que se acolla a esta modalidade de participación deberá cumprimentar 

os datos identificativos dos funcioanarios que o exerciten conxuntamente co solicitante. A 

omisión ou a cumprimentación incorrecta de calquera destes datos conlevará a anulación de 

todas as instancias do conxunto de concurrentes. 

 

Décimo novena.- Forma de participación. 

 

1.- De conformidade co disposto na Orde EDU/…./2010, de… de novembro, ainda cando se 

concurse por máis dunha especialidade, ou se soliciten prazas de diferentes Administracións 

educativas, o persoal concursante presentará unha única instancia, que se podrá imprimir e 

descargar unha vez cumprimentados os datos de participació no concurso a través da 

dirección web www.edu.xunta.es/cxt. 

 

2.- No suposto de participar no concurso de traslados por máis dun corpo presentarase unha 

instancia por cada corpo polo que se participa. 

 

3.- A instancia farase a través de Internet, empregando o portal educativo da Consellería de 

Educación e Ordenación Universitaria, no enderezo: www.edu.xunta.es/cxt. 

Lémbrase que para acceder a este servizo web é preciso ter conta de correo electrónico no 

dominio edu.xunta.es polo que quen non a teña deberá solicitala a través do secretario do 

centro á UAC no teléfono 902905445.  

 

4.- Persoal que completou o expediente persoal na base de datos. 

Ao acceder a aplicación informática do concurso, o persoal que incorporou os datos persoais 

conforme á petición que lle foi formulada no seu momento pola Subdirección Xeral de 

Recursos Humanos   encontrarase cos méritos alegados que foron validados, verá os méritos 

que lle son baremables e os que non son considerados para os efectos de baremo, e 

ofreceráselle unha puntuación para o concurso, agás nos apartados 6.1, 6.2 e 6.3 do anexo 

XIV  e para o corpo de inspectores de educación no apartado 4.1 do anexo XV da presente 

convocatoria. 

De estar conforme co baremo que se lle propón e non querer alegar ningún novo mérito 

imprimirase a instancia e presentarase conforme as normas xerais recollidas na base 

víxésimo primeira. 

De alegar algún novo mérito farase constar na dirección web 

www.edu.xunta.es/datospersoais, a través desta direccións podrá xerar unha instancia coas 

alegacións introducidas que deberá presentar xunto coa documentación xustificativa dos 

méritos alegados (a que se fai referencia no anexo XIV ou XV). Así mesmo deberá presentar 

a instancia de participación do concurso de traslados que se xerará  a través da aplicación 

www.edu.xunta.es/cxt . Estas dúas instancias  entregaranse conforme ás normas recollidas 

na base vixésimo primeira. 

 

5.- Persoal que non completou o expediente persoal na base de datos. 

Ao acceder a aplicación informática do concurso, o persoal que non incorporou os datos 

persoais  encontrarase con todos os datos que a Consellería de Educación e Ordenación 

Universitaria ten informatizados do seu expediente persoal, verá cales deles son 

considerados para efectos de concurso e cales non, e a puntuación que lle corresponde por 

cada subapartado do baremo en función dos datos que obran no expediente, agás nos 

apartados 6.1, 6.2 e 6.3 do anexo XIV e para o corpo de inspectores de educación no 

apartado 4.1. do anexo XV da presente convocatoria. 

De estar o expediente incompleto, o persoal concursante interesado completarao na base de 

datos, e imprimirá a instancia e a folla de alegacións que xera a propia aplicación informatica, 

e xunto coa documentación xustificativa á que se fai referencia nos anexos XIV ou XV, 

entregaraas conforme ás normas recollidas na base vixésimo primeira. 

 

6.- Os aspirantes a prazas dos centros plurilingües ou seccións bilingües, cando non conste 

como tal no expediente, deberán aportar a documentación acreditativa de estar en posesión 

dalgún dos requisitos que se establecen na base cuarta.2 da presente convocatoria. 

 

7.- En todo caso, o persoal participante no concurso que alegue méritos nos apartados 6.1, 

6.2 e 6.3 do anexo XIV ou no apartado 4.1 do anexo XV imprimirá a folla correspondente a 

estes méritos da aplicación informática e xunto cos documentos xustificativos, remitiraa, 

dentro do prazo establecido na base común vixésimo segunda, á comisión avaliadora sita na 

inspección educativa de Santiago de Compostela, rúa da Besada- San Lázaro 107, código 

postal 15703. 

 

8.- Cando as novas alegacións sexan validadas pola comisión baremadora aparecerá na 

aplicación informática do concurso de traslados a nova baremación resultante dos méritos 

alegados 

9.- A instancia dirixirase á Dirección Xeral de Centros e Recursos Humanos da Consellería de 

Educación e Ordenación Universitaria, sen prexuízo do establecido no subepígrafe 7 desta 

base. 

 

10.- Todas as fotocopias que se remitan deberán ir acompañadas das dilixencias de 

compulsa, expedidas polas direccións dos centros, ou das xefaturas  territoriais da 

Consellería de Educación e Ordenación Universitaria. Non se admitirá ningunha fotocopia 

que careza da dilixencia de compulsa. 

 

11.- A Consellería de Educación e Ordenación Universitaria poderá requirir ó interesado ou 

interesada, en calquera momento, a xustificación daqueles méritos alegados que non fosen 

debidamente acreditados. 

 

12.- Aínda cando se concorra a prazas de diferentes especialidades, soamente poderá 

obterse un único destino. 

 

Vixésima.- Data na que deben reunirse os requisitos de participación e de méritos. 

Todos os requisitos de participación, sen prexuízo do establecido na base común décimo 

segunda, así como os méritos alegados han de reunirse na data de finalización do prazo de 

presentación de instancias, acreditándose na forma na que se establece na presente 

convocatoria.   

Vixésimo primeira- Presentación de solicitudes. 

A instancia orixinal, así como a documentación á que se alude no punto anterior, poderanse 

presentar nos departamentos territoriais da Consellería de Educación e Ordenación 

Universitaria, na secretaría do centro educativo onde presta servizos o concursante ou en 

calquera das dependencias ás que alude o artigo 38 da Lei de réxime xurídico das 

administracións públicas e do procedemento administrativo común. No caso de que se optase 

por presentar a solicitude nunha oficina de correos, farase en sobre aberto, para que a 

instancia sexa datada e selada polo funcionario de correos antes de ser certificada. 

 

Sen prexuízo do anterior, deberá terse en conta que para outros efectos distintos do concurso 

de traslados, as secretarías dos centros docentes non son unha das oficinas nas que poden 

presentarse documentos dirixidos a calquera organismo público, de conformidade co disposto 

no artigo 38 da Lei 30/1992, do 26 de novembro, de réxime xurídico das administracións 

públicas e do procedemento administrativo común. 

 

Vixésimo segunda.- Prazo de solicitudes. 

 

O prazo de presentación de solicitudes e documentos será  de 15 días hábiles contados 

desde o día ….de novembro de 2010, entendendo como  primeiro día hábil o citado 

día……Finalizado este prazo non se admitirá ningunha nova solicitude nin a modificación das 

presentadas. 

Vixésimo terceira.- Forma de realizar as peticións. 

1.- O persoal asinante das instancias deberá manifestar nelas, de modo expreso, que reúne 

os requisitos esixidos na convocatoria, consignando os centros que soliciten por orde de 

preferencia, cos números de código e especialidade que figuran nos anexos á presente orde 

e, se é o caso, nos correspondentes anexos ás convocatorias de concurso de traslados 

efectuadas polo Ministerio de Educación e os departamentos de Educación das 

administracións educativas convocantes. 

2.- Nas prazas dos centros plurilingües e nas seccións bilingües especificarase na solicitude 

o código  1, 2 ou 3 segundo o idioma sexa francés, inglés ou alemán, respectivamente, na 

cadro correspondente da petición da sección bilingüe.(B). Cando a praza no centro queira 

solicitarse sen impartirse en lingua estranxeira e posteriormente impartíndose en lingua 

estranxeira  deberá repetirse o código do centro, nun caso sen poñer o código 1, 2 ou 3, e 

noutro poñéndoo. 

 

3.- Prazas con requisito de coñecemento da lingua galega. 

No suposto de solicitar prazas dalgunha das especialidades relacionadas no punto 1.3 da 

base común décimo primeira desta convocatoria consignarase un 1 no recadro referido ao 

perfil lingüístico. Nas prazas das restantes especialidades especificarase un 0 ou deixarase 

en branco. 

 

4.- Peticións a centro ou a localidade. 

As peticións poderán facerse a centro concreto ou a localidade, sendo compatibles ámbalas 

modalidades. 

 

5.- Número de peticións máximas que poden realizarse. 

O número de peticións que cada participante pode incluír na súa solicitude non poderá 

exceder de 300, aínda que estas poderán ser a centros e/ou a localidades, como se 

específica no apartado anterior. 

 

Vixésimo cuarta .- Comisión de avaliación. 

1.- Para a avaliación dos méritos alegados polos concursantes, no que se refire aos puntos 

6.1, 6.2 e 6.3 do anexo XIV e 4.1 do anexo XV á presente orde, a Dirección Xeral de Centros 

e Recursos Humanos  da Consellería de Educación e Ordenación Universitaria designará 

unha comisión avaliadora , composta polos seguintes membros: 

Presidencia: un funcionario do corpo de inspectores de educación ou do corpo de inspectores 

ao servizo da administración educativa designado polo Director Xeral de Centros e Recursos 

Humanos. 

Vogais: 

- un funcionario ou funcionaria do corpo de inspectores de educación ou do corpo de 

inspectores ao servizo da administración educativa. 

- Dous funcionarios do corpo de catedráticos de ensino secundario ou do corpo de 

profesores de ensino secundario. 

- Un funcionario ou funcionaria do corpo de profesores técnicos de formación 

profesional. 

- Un funcionario ou funcionaria do corpo de catedráticos ou de profesores de escolas 

oficiais de idiomas. 

- Un funcionario ou funcionaria do corpo de profesores de música e artes escénicas. 

- Un funcionario ou funcionaria do corpo de profesores  ou de mestres de taller de artes 

plásticas e deseño. 

- Dous funcionarios ou funcionarias do corpo de mestres. 

Actuará como secretario ou secretaria da comisión o vogal con menor antigüidade na función 

pública docente como funcionario de carreira, agás que a comisión acorde determinalo doutro 

xeito. 

Os vogais serán designados por sorteo público entre os funcionarios de carreira do corpo 

correspondente con destino definitivo na localidade de Santiago, adecuándose ao criterio de 

paridade entre mulleres e homes. 

Poderá asistir ás reunións da comisión avaliadora  un representante de cada organización 

sindical con presenza na mesa sectorial docente non universitaria, con voz e sen voto. 

O sorteo terá lugar o día 17 de decembro de 2010, ás 10 horas na sala de Xuntas da 

Consellería de Educación e Ordenación Universitaria, San Caetano, Santiago de Compostela. 

 

A comisión avaliadora  poderá solicitar o asesoramento que considere oportuno. 

Os membros da comisión  estarán suxeitos ás causas de abstención e recusación 

establecidas nos artigos 28 e 29 da Lei de réxime xurídico das administracións públicas e do 

procedemento administrativo común. 

Esta comisión avaliadora terá a súa sede na Inspección educativa de Santiago de 

Compostela, sita na rúa rúa da Besada- San Lázaro 107, código postal 15703. 

A asignación de puntuación que corresponde aos concursantes, polos restantes puntos do 

baremo de méritos, será levada a efecto  por unha comisión constituída por funcionarios ou 

funcionarias destinados na Consellería de Educación e Ordenación Universitaria. Estas 

comisións estarán cualificadas na categoría primeira, para os efectos do previsto no Decreto 

144/2001, do 7 de xuño (DOG do 25 de xuño), modificado polo Decreto 144/2008 de 26 de 

xuño (DOG del 18 de xullo). 

 

Vixésimo quinta.-Resolución provisional do concurso. 

Unha vez recibidas na Consellería de Educación e Ordenación Universitaria as actas da 

comisión avaliadora , coas puntuacións asignadas ao persoal concursante, procederase, 

conforme as peticións e os méritos dos participantes, á adxudicación dos destinos e farase 

pública, na páxina web desta Consellería (www.edu.xunta.es/) e os seus departamentos 

territoriais, a resolución provisional dos concursos de traslados. 

 

Viséximo sexta.- Criterios de prioridade na adxudicación de destinos. 

1.- Dereito preferente a centro. 

a)  O dereito preferente a centro contemplado no artigo 18 do Real decreto …2010, do…de 

novembro, implica, en canto á obtención de destino, unha prelación respecto aos 

participantes que exerciten o dereito preferente a localidade e zona educativa. 

 

b) Entre varios dereitos preferentes ao mesmo centro a prelación virá determinada pola orde 

na que os supostos se relacionan na base común …..da presente convocatoria. 

 

c) Se hai dous ou máis  participantes con dereito a centro que participan polo mesmo 

apartado a prioridade virá determinada pola maior puntuación total na aplicación do baremo 

de méritos. 

 

d) No caso de que se producira empates na puntuación total, utilizarase como primeiro 

criterio de desempate o maior tempo de servizos efectivos como funcionario de carreira no 

centro. 

 

e) De resultar necesario aplicaranse os demais criterios previstos no apartado  3 desta base 

común. 

 

2.- Dereito preferente a localidade ou zona educativa. 



CONSELLERÍA DE EDUCACIÓN E ORDENACIÓN UNIVERSITARIA                      38 
 

 

 

Coa finalidade  de establecer o dereito á reserva dunha praza da localidade ou zona 

educativa, establecerase a seguinte prioridade: 

 

a) Entre varios dereitos preferentes á mesma localidade  a prelación virá determinada pola 

orde na que os supostos se relacionan na base común décimo sexta da presente 

convocatoria. 

 

b) Se hai dous ou máis  participantes con dereito a localidade que participan polo mesmo 

apartado a prioridade virá determinada pola maior puntuación total na aplicación do baremo 

de méritos. 

 

c) No suposto de que se produciran empates no total das puntuacións, aplicaranse os 

criterios de desempate establecidos na apartado terceiro da presente  base. 

Obtida a reserva a localidade e especialidade como consecuencia do exercicio do dereito 

preferente, o centro concreto adxudicarase en concorrencia cos participantes que non 

exercen o dereito preferente, determinándose a súa prioridade de acordo co baremo 

establecido. 

Se realizada a adxudicación das peticións voluntarias  a persoa interesada non obtivera unha 

praza, asignaráselles de oficio o centro que teña un número de orde máis baixo entre os que 

queden vacantes na localidade e especialidade reservada. A reserva previa garante que, polo 

menos, quedará sempre unha praza para cada participante nesta situación. 

3.- Adxudicación ordinaria. 

Sen prexuízo da prioridade determinada polo exercicio dos dereitos preferentes previstos na 

convocatoria, o concurso resolverase atendendo á puntuación resultante da aplicación do 

baremo de méritos contidos nos anexos XIV ou XV. 

No caso de producirse empates no total das puntuacións, estes resolveranse atendendo 

sucesivamente á maior puntuación en cada un dos apartados do baremo, conforme a orde na 

que aparecen nel. Se persistise o empate, atenderase á puntuación obtida nas distintas 

epígrafes pola orde, igualmente, na que aparecen no baremo. En ambos casos, a puntuación 

que se tome en consideración en cada epígrafe non poderá exceder da puntuación máxima 

establecida para cada unha delas no baremo, nin, no suposto das subepígrafes, a que 

corresponda como máximo á epígrafe en que se atopen incluídos. Cando ao aplicar estes 

criterios, algunha ou algunhas das subepígrafes alcance a máxima puntuación outorgada á 

epígrafe a que pertence, non se tomarán en consideración as puntuacións do resto de 

subepígrafes. De resultar necesario, empregarase como criterios de desempate o ano en que 

se convocou o procedemento selectivo a través do cal se ingresou no corpo e a puntuación 

pola que resultou seleccionado. 

 

4.- A adxudicación de destinos ao persoal funcionario en prácticas farase tendo en conta a 

puntuación obtida no proceso selectivo e no caso de empate o número de orde obtido no dito 

proceso. 

Vixésimo sétima.- Adxudicación de oficio. 

1.- No caso das modalidades de participación obrigatoria, atenderase en primeiro lugar ás 

peticións voluntarias a centro ou localidade que a persoa interesada tivese consignadas na 

súa instancia. 

 

2.- Cando a persoa participante estea obrigada a obter destino, de acordo coas normas desta 

convocatoria, no caso de non obter adxudicación entre as prazas consignadas 

voluntariamente, pasarase a intentar a adxudicación de oficio, para o cal a aplicación 

informática de resolución do concurso xerará tantas peticións como resulte de combinar as 

táboas para a adxudicación de oficio, referidas a ámbitos territoriais, especialidades, 

vernáculos e bilingüismo. 

 

3.- A aplicación informática de resolución do concurso xerará tantas peticións de oficio a cada 

provincia como combinacións sexan posibles de provincia+especialidade+vernáculo+bilingüe, 

nesta orde de prioridade, que veñan consignadas nas correspondentes táboas e na orde que 

se consignen 

 

4.- Cando a persoa concursante non consignara todas as provincias para a adxudicación de 

oficio, as que falten serán incorporadas pola Consellería de Educación e Ordenación 

Universitaria pola orde creciente de código, é dicir, 15, 27, 32 e 36. 

Asemade, de non constar todas as especialidades das que se é titular ou para as que se está 

habilitado, acudirase á táboa de especialidades da páxina 2 da instancia e se non estivesen 

todas, a Consellería de Educación e Ordenación Universitaria incorporaraas  na orde de 

código da especialidade.  

 

5.- Durante o proceso de adxudicación de vacantes recorreranse sucesivamente, para cada 

provincia, especialidade, e no seu caso, vernáculo e bilingüe, todos os centros pola orde na 

que figuran nos anexos da presente convocatoria, en función do corpo polo que se concurse, 

ata que se encontre unha vacante a adxudicar. 

 

6.- Para os efectos de prioridade de obtención de destino as peticións xeradas de oficio terán 

o mesmo tratamento que as peticións consignadas voluntariamente pola persoa interesada, é 

dicir, aplicaráselle o mesmo baremo e criterios de desempate, de tal modo que un docente en 

participación obrigatoria que teña que adxudicaraselle de oficio obterá destino antes que 

outro con menor puntuación que outro que el ou ela, aínda que este último solicitara a mesma 

praza voluntariamente. 

 

7.- En ningún  caso se adxudicarán de oficio prazas para as que non se reúnen os requisitos. 

 

Vixésimo oitava .- Reclamacións e renuncias. 

O persoal concursante poderá presentar reclamacións ás resolucións provisionais, a través 

do órgano no que presentaron a súa instancia de participación, no prazo establecido na 

Resolución que publique a adxudicación de destinos provisionais no Diario Oficial de Galicia. 

Sen prexuízo do parágrafo anterior, o persoal concursante poderá presentar reclamacións á 

puntuación outorgada, con anterioridade á resolución provisional do concurso, unha vez que 

se fagan públicas na páxina web desta Consellería. 

 

Igualmente e, no mesmo prazo, o persoal concursante poderá presentar renuncia á súa 

participación no concurso entendendo que tal renuncia afecta a todas as peticións e 

especialidades consignadas na súa instancia de participación. 

Estas reclamacións ou renuncias presentaranse polos procedementos a que alude a base 

vixésimo primeira. 

 

As persoas que desexen renunciar á súa participación no concurso, deberán realizar a 

renuncia aínda no suposto de que non obtivesen destino na resolución provisional, xa que, de 

non facelo, poderán obter destino na resolución definitiva. 

 

De conformidade co establecido no artigo 9 do Decreto 140/2006, do 31 de agosto, o 

funcionario docente desprazado por falta de horario que participe no concurso de traslados 

exercendo o dereito preferente, poderá renunciar á participación no concurso nas catro 

primeiras convocatorias desde que se produciu a perda do destino, mantendo o dereito 

preferente a obter destino no centro ou localidade. 

Vixésimo novena.- Resolución definitiva. 

Consideradas as reclamacións e renuncias a que se refire a base anterior, a Dirección Xeral 

de Centros e Recursos Humanos  procederá a ditar as resolucións definitivas destes 

concursos de traslados. A dita resolución publicarase no Diario Oficial de Galicia e na páxina 

web desta Consellería (www.edu.xunta.es/). As prazas adxudicadas na dita resolución son 

irrenunciables, polo que os participantes deberán incorporarse ás prazas obtidas. 

 

Os concursantes que obteñan praza neste concurso nalgunhas das especialidades non 

relacionadas na base 10, punto 1.3, estarán obrigados, no prazo de dous anos contados a 

partir do 1 de setembro de 2011, a obter, polo menos, o certificado de lingua galega 4 (Celga 

4), agás que acrediten telo superado con anterioridade ou estar en posesión dalgunha das 

súas validacións ou homologacións. 

 

Contra a resolución definitiva os interesados e as interesadas poderán interpoñer recurso de 

reposición no prazo dun mes segundo establecen os artigos 114 e 115 da Lei 30/1992, de 

réxime xurídico das administracións públicas e do procedemento administrativo común, 

modificada pola Lei 4/1999. 

 

Os recursos contra as resolucións definitivas dos concursos de traslados, con independencia 

da Administración educativa a través da cal participasen, deberán dirixirse e ser resoltos pola 

Administración educativa á que pertenza a praza obxecto do recurso. 

Trixésima-. Retribucións. 

O persoal funcionario docente  que, mediante a convocatoria realizada ao abeiro desta orde, 

obteña destino definitivo nun ámbito de xestión distinto ao do seu posto de orixe, percibirá as 

súas retribucións de acordo coas normas retributivas correspondentes ao ámbito no que 

obtivo destino. 

 

Trixésimo primeira.- Reingresos ao servizo activo. 

O profesorado excedente que reingrese ao servizo activo como consecuencia do concurso, 

presentará ante a xefatura territorial  da que dependa o centro obtido mediante o concurso de 

traslados, declaración xurada ou promesa de non se atopa separado de ningún corpo ou 

escala da Administración do Estado, das comunidades autónomas ou da local, en virtude de 

expediente disciplinario, e de non estar inhabilitado para o exercicio de funcións públicas. 

 

Trixésimo segunda .-Toma de posesión. 

A toma de posesión dos novos destinos terá efectividade administrativa do 1 de setembro de 

2011. Non obstante, O profesorado que obtivese destino nestes concursos deberá 

permanecer nos seus centros de orixe ata que conclúan as actividades imprescindibles 

previstas para a finalización do curso. 

 

Trixésimo terceira .- Entrada en vigor. 

Esta orde entrará en vigor o mesmo día da súa publicación no Diario Oficial de Galicia. 

Santiago de Compostela,… de novembro de 2010 

 

Jesús Vázquez Abad. 

Conselleiro de Educación e Ordenación Universitaria 

 

Insírase no DOG 

 


